
 
 

 
 

VENDIM  
 
 

Data e miratimit: 27 shkurt 2009  
 
 
Lënda nr. 53/08 
  
D.K. 
  
kundër 
  
UNMIK  
  
 
  
Paneli këshillimor për të drejta të njeriut, në seancën e mbajtur më 27 shkurt 2009, në 
praninë e anëtarëve vijues: 
z. Marek NOWICKI, kryesues 
z. Paul LEMMENS 
 
z. John RYAN, zyrtar ekzekutiv 
 
 
Pas marrjes parasysh të ankesës së lartpërmendur, të parashtruar në bazë të nenit 2.1 
të Rregullores së UNMIK-ut nr. 2006/12 për themelimin e Panelit këshillimor për të drejta 
të njeriut, të datës 23 mars 2006, 
 
Pas shqyrtimit, vendosi si në vijim:  
  
 
I. FAKTET 
 
1. Ankuesi pretendon se ka qenë pronari i banesës në Ferizaj, Kosovë. Ai thotë se 

ndërtimi i objektit ka përfunduar në janar të vitit 1999 dhe se më 10 shkurt 1999 ai ka 
nënshkruar kontratën e qiramarrjes nga pronari, gjegjësisht nga kompania që ka 
qenë punëdhënësi i tij, ndërsa e ka blerë banesën më 22 shkurt 1999. Ai ka dalë nga 
banesa më 17 qershor 1999, si rezultat i konfliktit në Kosovë. Ankuesi më vonë 
është njoftuar se banesa e tij është zënë nga një familje shqiptare.    

2. Në gusht të vitit 2001, ai filloj procedurën për rimarrjen e pronës së vet në Drejtorinë 

për Çështje Pronësore Banesore (HPD). Komisioni për Ankesa Pronësore Banesore 
(HPCC) nxori vendimin më 18 qershor 2005, duke e refuzuar kërkesën pronësore të 
ankuesit në bazë të asaj se ai nuk ka dëshmuar se ka qenë ndonjëherë në pronësi të 
pronës në fjalë apo që ka pasur të drejtën në pronësi, përmes së cilës do të fitohej e 
drejta për posedim. 

 
3. Më 10 tetor 2005, ankuesi parashtrojë një kërkesë për rishqyrtimin e këtij vendimi, 

duke cekur se me paraqitjen e kontratës së qiramarrjes dhe të kontratës së 
shitblerjes, ai ka dhënë dëshmi të mjaftueshme për të drejtën e tij pronësore. Ai po 
ashtu dorëzojë dëshmi të reja, gjegjësisht një deklaratë nga ish-pronari, në bazë të 
të cilit ai kishte paguar në plotëni pronën.   

 
4. Më 15 korrik 2006 HPCC-ja refuzoi rishqyrtimin e kërkesës. HPPC-ja ceku se 

verifikimi i kontratës së shitblerjes ishte joadekuat pasi që ishte i bazuar në të dhënat 
e futura në regjistrat e arkivit të zhvendosur në serbi, e jo përmes krahasimit të 
dokumentit me origjinalin apo kopjen që gjendet në arkiv. Kopja e certifikuar e këtij 
vendimi është e datës 31 gusht 2006. Ankuesi nuk përmend se kur është njoftuar për 
këtë vendim.   

 
 
II. ANKESAT 
 
5. Ankuesi pretendon se është viktimë e shkeljeve të së drejtës së tij për t’i gëzuar në 

mënyrë të qetë pronat e tij, të drejtës së tij për respektim të jetës private dhe 
familjare, të drejtës së tij për gjykim të drejtë dhe të drejtës së tij për mjet të 
efektshëm juridik.      

 
 
III. PROCEDURAT E PANELIT 
 
6. Ankesa është parashtruar më 10 dhjetor 2008, dhe është regjistruar në të njëjtën 

datë.     
7.  
 
IV. LIGJI 
 
8. Para se të shqyrtohet bazueshmëria e rastit, Paneli duhet të vendosë nëse mund ta 

pranojë rastin, duke marrë parasysh kriteret e pranueshmërisë, të parapara në nenet 
1,2 dhe 3 të Rregullores së UNMIK-ut nr. 2006/12.      

 
9. Në bazë të nenit 3 të kësaj Rregulloreje, Paneli këshillëdhënës mund të merret me 

çështjen vetëm brenda periudhës gjashtëmujore nga data kur është marrë vendimi i 
formës së prerë.    

 
10. Paneli thekson se vendimi i formës së prerë në rastin e palës ankuese, vendimi 

obligativ dhe i zbatueshëm për kërkesën mbi rishqyrtim, është marrë nga HPCC-ja 
më 15 korrik 2006. Ankuesi nuk cek se vendimi i është dhënë më vonë sesa që 
normalisht pritej të dorëzohet. Për më tepër, është e qartë se ai ishte në dijeni për 
vendimin më së voni deri datën 16 maj 2007, kur ai shkoj në arkiv të gjykatës së 
qarkut  në Serbi për t’i marrë elementet shtesë për ta dëshmuar pronësinë e vet, me 

qëllim të përdorimit të elementeve të tilla gjatë procedurave pas vendimit të HPCC-
së.   
 

11. Pasi që ankuesi ia parashtroi ankesën Panelit më shumë se gjashtë muaj pas datës 
kur ai është njoftuar për vendimin e formës së prerë, ankesa është parashtruar pas 
afatit të përcaktuar në nenin 3 të Rregullores.   

 
 
PËR SHKAK TË KËTYRE ARSYEVE, 
 
Paneli njëzëri, 
  
 
SHPALL ANKESËN SI TË PAPRANUESHME. 
 
 
 
 
 
 
 
 
   John RYAN           Marek NOWICKI 
Zyrtar ekzekutiv                Kryesues 


